台語小調民謠
    台語歌謠最早時期是自然民謠，也就是民間長期傳唱一些歌謠，但沒有人知道這些歌謠的作者是誰。其中有一些有固定的曲調，民眾可以自由發揮，創作歌詞，像是「褒歌」（山歌）、「思相枝」之類。有一些則有固定歌詞，在民間傳唱。如「牛犁歌」、「桃花過渡」、「安童哥買菜」、「勸世歌」、「乞食調」等。

    日治時期，受到普及教育及西洋、日本、華語流行歌曲的影響，開始有人創作「流行歌曲」，出版唱片，一直延續到現在。

歌謠舉例：

牛犁歌

頭戴葵笠仔啊喂，遮日頭啊喂，手牽犁兄啊喂，行到水田頭，哪唉唷啊咿都犁兄啊喂，日曝汗那流。
逐家合力啊喂，來拍拚唉唷喂，哪唉唷啊咿都犁兄啊喂，日曝汗那流，逐家合力來拍拚。

跤踏水車啊喂，佇水門啊喂，手牽犁妹啊喂，透早天未光，哪唉唷啊咿都犁妹啊喂，水冰透心涼。

逐家合力啊喂，來拍拚唉唷喂，哪唉唷啊咿都犁妹啊喂，水冰透心涼，逐家合力來拍拚。

手掛掛耙仔啊喂，界田塗啊喂，我勸犁兄啊喂，毋通叫艱苦，哪唉唷啊咿都犁兄啊喂，日頭火燒埔。

家合力啊喂，來拍拚唉唷喂，哪唉唷啊咿都犁兄啊喂，日頭火燒埔，逐家合力來拍拚。

安童哥買菜

安童哥仔囉　我一時有啊主意　蹌蹌行伊都蹌蹌去
上街到菜市　彼號菜籃叮啊噹挕喔

安童哥仔囉　雙跤行入到菜市　閣開喙叫一聲（頭家啊） 目睭眨眨𥍉
東爿看過來又閣西爿看過去 攑一目　哎喲看一見　
彼號肥豬肉肥tsì-tsì 哎喲瘦的紅記記　
我安童開喙就問起 這號一斤是欲偌濟錢
刣豬仔兄就應伊 肥的一斤五角二　彼號瘦的一斤六箍四喔

安童哥仔囉　實在有紲拍　閣順紲買螺肉 轉來去煮瘦肉　
錢共伊用予伊焦 順紲買豬跤　買鴨跤　買雞跤
安童哥仔囉　水雞鱔魚鱉　伊逐項嘛真佮意 又閣揹袂去　
煞結蹛頷頸仔叮噹挕 哎喲東爿挵過來又閣西爿挵過去喔
安童哥仔囉　安童買菜真正𠢕　味素買轉來摻湯頭
罐頭酒彼號五加皮　麥仔酒是欲食熱天
趕緊買買揹揹轉來去喔，安童哥仔囉
勸世歌

我來唸歌囉，予恁聽啊哩，無欲抾錢啊免著驚兮，勸恁做人閣著端正， 
虎死留皮啊人留名兮。講甲當今囉的世間哩，鳥為食亡啊人為財啊兮，
想真做人閣著海海，死將何去生何來咿。 
咱來出世囉，無半項哩，轉去雙手啊又空空兮，踮在世間是若眠夢， 
死了江山啊讓別人兮。做人道德囉著愛守哩，榮華富貴啊難得求啊兮，
毋通貪求財子壽，萬事開化免憂愁咿。
勸恁朋友囉，著做好哩，世間暫時啊來𨑨迌兮， 
做好做歹是攏有報天理昭昭啊，毋是無兮。
聽歌若有囉，作田人哩，轉去予恁啊，好收冬兮， 
若有坐船欲過外港，包恁順風啊一片帆兮。
世間事業囉，（有）百百款哩，良心做事啊，免操煩啊兮，
事事佮人閣會完滿，囝孫仔代代出狀元咿。
阿媽的話
做人的新婦著知道理　晏晏去睏就早早起　
又閣煩惱天袂光　又閣煩惱鴨無卵　
煩惱小姑欲嫁無嫁粧　煩惱小叔欲娶無眠床
做人的新婦著知道理　晏晏去睏就早早起　
起來梳頭抹粉點胭脂　入大廳拭桌椅　
踏入灶跤洗碗著　踏入繡房繡針黹　
做人的新婦閣也艱苦　五更早起人嫌晏　
燒水洗面人嫌熱　白米煮飯人嫌鳥　
氣著剃頭做尼姑　
若是娶著彼號歹新婦　早早就去睏　晏晏閣毋起床　
透早若是共伊叫起來　就面仔臭臭　
頭髮又閣揹咧肩胛頭　
柴屐又閣拖咧尻脊後　就khih-khih-kho̍k-kho̍k 
khih-khih-kho̍k-kho̍k起來，罵大家官是老柴頭
望春風(1933)
獨夜無伴守燈下，清風對面吹
十七八歲未出嫁，看著少年家
果然標致面肉白，啥家人子弟
想欲問伊驚歹勢，心內彈琵琶

想欲郎君做翁婿，意愛在心內
等待何時君來採，青春花當開
聽見外面有人來，開門共看覓
月娘笑阮戇大呆，予風騙毋知
農村曲(1937)
透早就出門，天色漸漸光，受苦無人問，行到田中央，
行到田中央，為著顧三頓，顧三頓，毋驚田水冷霜霜。
炎天赤日頭，悽慘日中晝，有時踏水車，有時著挲草，
希望好日後，每日巡田頭，巡田頭，毋驚喙焦汗那流。
日頭若落山，工課才有煞，有時規身汗，忍著寒佮熱，
希望好年冬，稻仔快快大，快快大，阮的生活就快活。
舊情綿綿
一言說出就欲放予袂記得 
舊情綿綿暝日較想也是你 
明知你是楊花水性　因何偏偏對你鍾情
啊～毋想你　毋想你　毋想你 
怎樣我又閣想起　昔日談戀的港邊 

青春夢斷你我已經是無望 
舊情綿綿心內只想你一人 
明知你是有刺野花　因何怎樣我無反悔
啊～毋想你　毋想你　毋想你 
怎樣我又每暗夢　彼日談情的樓窗

男子立誓甘願看破來避走 
舊情綿綿猶原對你情意厚 
明知你是輕薄無情　因何偏偏為你犧牲
啊～毋想你　毋想你　毋想你 
怎樣若看黃昏到　著來想你目屎流
家後
有一日咱若老　揣無人共咱有孝

我會陪你　坐踮椅條
聽你講少年的時陣　你有偌𠢕
吃好吃䆀無計較　怨天怨地嘛袂曉

你的手　我會共你牽牢牢
因為我是你的家後

阮將青春嫁佇恁兜　阮對少年綴你綴甲老

人情世事已經看透透　有啥人比你較重要

阮的一生獻予恁兜　才知幸福是吵吵鬧鬧

等待轉去的時陣若到　我會讓你先走

因為我會毋甘　放你為我目屎流

有一日咱若老　有新婦囝兒有孝

你若無聊　提咱的相片

看較早結婚的時陣　你偌緣投

穿好穿䆀無計較　怪東怪西嘛袂曉

你的心我會永遠記牢牢　因為我是你的家後

阮將青春嫁佇恁兜　阮對少年綴你綴甲老

人情世事已經看透透　有啥人比你較重要

阮的一生獻予恁兜　才知幸福是吵吵鬧鬧

等待轉去的時陣若到　我會讓你先走

因為我會毋甘　放你為我目屎流
